
3 N-1 errepidea
itxi zen kamioi
batek istripua
izan eta erregaia
isuri zuelako

Uholdeengatik arrisku €goera.- Uholde arriskuaren aurrean alerta laranjan izan zen asteartean Lasarte-Orian. Oria ibaiak oso maila altua hartu zuen goi-
zean goizetik eta gainezka egiteko arriskuaren aurrean, Lasarte-Oriako udalak hainbat neurri hartu zituen. Batez ere erreka ondoko garaje eta lokalak hustea eskatu
zuen eta herritarrei arretaz jokatzeko eskatu zitzaien. Horretaz gain, Okendo, Isla eta Andatza plazetan aparkatzeko aukera eskaini zen bi egunetan. Izan ere asteazke-
nean larrialdi maila jaitsi arren, alerta mantendu zen. Azkenean Oriak herrian hainbat puntutan soilik egin zuen gainezka, Txikierdin, Michelin kirol guneko atzeko
aldean, Brunet parkean besteak beste kalte larririk eragin gabe. /5. orrialdean

3 PSE-EE
Elkarbizitzaren
aurkako pintadak
salatu ditu

Lasarte-Oriako PSE-EEko Jesus
Zaballosek Zumaburu aldean
azaldutako pintada desberdi-
nak gogor salatu nahi izan
ditu. Mezuak euskal gizartea-
ren elkarbizitzarako atzera
pauso bat direla azpimarra-
tuz, udal gobernuari hauek
berehala garbitu eta kontra
azaltzeko eskatu dio.

4 HAUR DANBORRADA
Lasarteoriatarren
protagonismoa
Danborradan

Larramendi eskolan ikasten
duten zazpi lasarteoriatar
izango dira igandean Donos-
tiako Haur Danborradako kar-
guetan. Sara Huegun, Garazi
Altuna, Nerea Rebollo, Aran-
txa Alvarez, Oier Olalde,
Aitor Paradela eta Aimar
Perez pertsonaia ezberdinen
papera hartuko dute.

6 SANBO

Sanhon Euskadiko
txapeldun izan dira
LOKEko lau gazte

LOKEko judo taldea garaipe-
nak pilatzen doa. Lehengo
igandean Euskadiko txapeldun
izendatuak izan ziren sanbo
eta borroka modalitatean
Asier Sagasti, Amaia Curiel,
Josu Olmos, Oskar Garrido
eta Fermin Balda. Bestalde,
alebinek Eskola kiroleko sail-
kapena izan zuten.

Bideo Lagunak
== TIEN 2(=

Etxekotresna elektrikoetan adituak

Eskaintza gehiago
Facebook-ean,
Jarrai gaitzazu!

Donostia etorbidea 2 - Laqane Oria | Tel: 943 37 31 34

www.bideolagunak.com

SEGERDOTEGIR
SOLLAENER BASERRIA

arunbat honetan,
19an, irekitzen dugu

Zabaleta auzoa » LASARTE-ORIA = Tel.:

943 365029

Neure kabuz

Jone M. Hernandez

Artisauaren denbora

Abenduak 24, arratsaldeko
19:00ak. Okendo plaza jendez
gainezka dago. Neska-mutilak,
adin orotakoak, herriko auzo guz-
tietakoak. Musika entzuten da.
Giroa ezin hobea.

Mugimendu guzti honen
artean gauza batek deituko dio
bereziki arreta bertaratzen denari:
ilara luze batek zeharkatzen du
plaza punta batetik bestera. Txu-
kun-txukun, bata bestearen
atzean, umeak eta helduak.
Domino pieza zutituen antzera.
Porrotxek muxuak banatzen ditu
kantoi batean. Mari Domingik ila-
ran daudenen itxaronaldia arindu
nahian edo, bere burua eskain-
tzen du gutunak jasotzeko. Izan
ere, gutxienez umeak bezain
beste gutun daude errenkada
horretan. Behintzat, gutun-azalak
daude agerian, barruan, segurue-
na, amestutako jostailuen zerren-
da, hitzez edo margotuta; agian
kontakizunen bat, urte osoko
balantzea: “txintxo portatu naiz”
edo... Amets horien zerrenda
bezain luzea da Olentzero agur-
tzeko lerroa. Desioen segida
bezain geldoa da Olentzerok ume
bakoitzarekin duen elkarrizketa-
txoa.

Denbora guztiz mantsotu da:
artisauaren erritmoa irudikatu dai-
teke: umeak pentsatu, irudikatu,
erabaki, idatzi, marraztu, kartaza-
lean sartu, berau itsatsi, gorde.
Gabon bezperan kartazala hartu,
eskutik heldu (gogor, sendo),
Okendora joan, ilaran jarri, itxa-
ron, itxaron, .... ltxaron gehiago.
Azkenik oholtzara igo, gerturatu,
begiak zabaldu, zabaldu gehiago,
ahoa ireki, ireki gehiago. Olen-
tzero agurtu. Muxua eman.

Gauza batzuk bere denbora
behar dute. Eta begira gaudenok
(gurasook), behingoz, ez gaude
gauzak azkartuko lituzkeen tek-
nologia berriren baten zain.

Diruz laguntzen duten erakundeak

Babeslea

Lasarte-Oriako Udala

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik.

Zorion agurrak

Haizea Maitane
Zorionak, eta ondo

Irati

Zorionak etxeko neska Zorionak guapissima!

pasa zure |8 urtebe-  handienari familiako Lau muxu potolo fami-

tetzean, pastelak zure  guztien partetik! Ederki liaren partetik. Ondo

kontu. Naroa,Andrea  ospatuko dugu!
eta familiaren partetik.

pasa!

Zorion agurrak bidaltzeko 943 36 68 58, txintxarri@txintxarri.info edo

txintxarri.info web orrialdeko formularioa erabili dezakezue.

Azoka txikia

Eskaintza immobiliarioak

* 34 metro karratuko lokal komertziala salgai

Sasoetan. Prezioa: 25.000 euro. Harremanetara-

ko, 662919138 edo 617175226.
*Garajea alokatzen da Atsobakarren, Caddie

plazan. Garajea handia da eta sarbide erraza du.

659 021 945

* Garaje itxia alokatzen da Nagusia 69 zenba-
kian. 70 euro dira. Harremanetarako, 943 575
964.

* Garaje itxia alokatzen da Lasarte-Oriako
erdialdean. Interesatuak daudenak deitu 655
721 774 telefonora.

Salerosketak

* Biziketa TREK Serie 8 8000, 20 | Oekoa, salgai.

lker 618 098 075

*Helduentzako bizikleta eta flexioak egiteko
tabla salgai. Banaka saltzeko prest.Ana 943 36
3371

tXArri

eztiphoto

108

Lan-eskaintzak
* Pertsona bat behar da DBH4ko matematikako
klaseak emateko. Telefono: 610752140

Lan-eskariak

* Emakumea eskaintzen da haurrak edo pertso-
na adinduak zaindu edo etxeko lanak egiteko
orduka edo interna moduan lan egiteko. Harre-
manetarako, 608 131 170.

* Ume edo aiton-amonak zaintzen, etxeko edo gar-
biketa lanetan aritzeko prest. Doris 943 404 015

* Negutegietan, garbitzaile edo frutarekin lana
egingo nuke. 625 423 540

» Emakumea eskaintzen da interna moduan edo
orduka etxeko lanak, garbiketa edo helduak
zaintzeko. Esperientzia eta paperak dauzka.
Harremanetarako, 619 803 199.

* Neska bat eskaintzen da interna moduan lan
egiteko; pertsona adinduak zaintzeko. Telefono:
663552573

Lasarte-Oriako berri guztiak, argazki eta bideo galeriak, etab.
ikusgai daude txintxarri.info web orrialdean.
Jarrai gaitzazu ere facebook eta twitter kontuetan.

Laguntzailea

EUSKO JAURLARITZA
KULTURA SAILA

Heriotzak Jaiotzak

Jaiotza q‘rﬁ%
* Unai Olazabal Ormazabal, @‘ =)

urtarrilaren 8an.

Heriotzak

* Purificacion Sagasti Garcia,
urtarrilaren |6an, 86 urte zituela.
* Antonio Larraiiaga Maiz,
urtarrilaren 12an, 70 urte zituela.
« Severiano Echeverria Urrutia,
urtarrilaren |0ean, 66 urte zituela.

Farmazia Goardiak

EGUNEKOAK: 09:00-22:00

Ostirala, 18

De Miguel, Kale Nagusia 32 943 371151

Larunbata, 19
Acha-Orbea, Hipodromo et. 6 943 363549

Igandea, 20

Acha-Orbea, Hipodromo et. 6 943 363549
Astelehena, 21

Rodriguez, Kale Nagusia 42 atzea 943 361774
Asteartea, 22

Gil, Kale Nagusia 24 943 361529

Asteazkena, 23
Acha-Orbea, Hipodromo et. 6 943 363549

Osteguna, 24

Urbistondo, San Frantzisko 1 943 366567

GAUEKOA: 22:00-09:00, egunero

Chucla, Kardaberaz 48
Hernani,Tel.: 943 551793

Larrialdi telefonoak ____

Osasun Zentroa 943 007960
DYA 943 464622
Gurutze Gorria 943 363953
Udaltzainak 943 362442
Ertzaintza 943 288888
SOS Deiak 112

Udalaren telefonoak___

Euskara Departamendua

Erregistroa 943 376055
Euskarako Zerbitzua 943 376184
Kiroldegia 943 376182
Kulturetxea 943 376181
Gizarte Zerbitzuak 943 376179
KIUB 943 361605
Udal euskaltegia 943 361621
Muntteri AEK 943 372863
Argitaratzailea: xingxarri
Ttakun Kultur Elkartea Erredakzioa:
Geliokifelea d R
20160 Lasarte-Oria intam@bintani.info

albistea 3

PSE-EE

Isla plazan agertutako pintada garbitzekotan ziren langileak asteazken goizean.

Elkarbizitzaren aurkako
pintadak salatu ditu PSE-EEk

Zumaburu aldean egin ziren pintadak onartezinak direla salatu dute

Astelehenean Lasarte-Oriako PSE-EEk bidalitako oha-
rrean, Zumaburun azaldutako pintadak gogor salatu
zituen. Honetan mezuak elkarbizitzarako atzera pauso
bat direla azpimarratuz udal gobernuari hauek berehala
garbitzeko eskatzen zien. Asteazkenean, ordea langileak

udalaren aginduz, hauek kentzen jardun ziren.

stelehenean PSE-EEk
udalari Zumaburun
azaldutako “elkarbizi-

tzaren aurkako” pintadak ken-
tzea eskatu ziola jakitera
eman zuen.

Hauetan honako mezuak
jasotzen zirela salatu zuten
sozialistek, “Ospa! Estamos
aqui en nuestra tierra. Alde
Hemendik!” edo “Nafarroa
prevalece, Colones espanoles

b

Kamioak zeraman erregaia bidera isuri eta garbiketa lanek luze jo zuten.

fuera. Antes muerto que espa-
fiol”.

PSE-EEk salaketa honekin
kaleratutako adierazpenean,
honelako mezuak salatzen
ditu elkarbizitzaren aurkako-
ak direla azpimarratuz eta
aurrerantzean herrian halako-
ak “edukia edozein izanda”
agertzean, berehala garbitze-
ko agindua emateko eskatu
die alkatea eta Ana Prieto zer-

bitzuetako zinegotziari.

Pertsonenganako errespe-
tua gailendu behar dela azpi-
marratu dute PSE-EEtik eta
ideologia aniztasuna errespe-
tatu “pintada hauek erakusten
dute euskal gizartearen elkar-
bizitzarako atzera pausoak
ematen ari direla”.

Garbiketa

Udaletik pintadak garbitzeko
agindua eman eta asteazken
goizean denak kentzen jardun
ziren FCCko langileak.

Hauen esanetan pintadak
asteburuan egin ziren aurreko
astean dena garbi utzi baitzu-
ten “azken hauek ondo garbi-
tu dira baina baliteke kasu
batzuetan berriz azaleratzea”.

BENAT IRIONDOREN ARGAZKIA

Istripu ikusgarria N-1 errepidean.- Asteartean euri denboraleaz gain, eguerdian
istripua gertatu zen herri paretik pasatzen den N-1 errepidean. Bertan kamioi batek artaziarena
egin eta bidetik atera zen. Kamioiak erregaia zeraman eta ertzaintzak adierazi zuenez, kolpeak
zisternan eragindako zulotik 10.000 litro inguru isuri zituen bidera. Trafikoa berehala moztu zen
eta auto ilara luzeak egon ziren Gasteizerako norabidean. Herrian ere udaltzainek N-1erako irtee-
ra itxi egin zuten eta trafikoa herritik bideratzen aritu ziren. Kamioia guztiz hustu eta errepidetik
kendu arren, garbiketa lanetan denbora luzez aritu ziren suhiltzaileak izan ere, euria tarteko,
bidea arriskutsua izan zitekeen erregaiaren ondorioz.

INAUTERIAK _ o
Euskal Inauterien entseguak hasi dira

Asteartean hasi ziren Euskal Inauterietako entseguak. Aurten
lehenengoz Ttakunek antolatuko ditu eta herritarrak konpar-
tsan parte hartzera animatzen dituzte.

Hurrengoa asteartean, urtarrilak 22an 20:00etatik 21:30era
izango da entsegu saioa eta ondoren, urtarrilaren 29 eta otsai-
laren 5ean, 19:30etik 21:30era. Azken bi saio hauek ordu erdi
lehenago hasiko dira haurrei begira.

ZABALETA . _
Irteera Txuri Urdinera eta bazkaria

Zabaletako bizilagunen elkarteak irteera antola du urtarrilaren
26rako. Auzoko haurrekin goiza Txuri-Urdinean pasako dute.
Ondoren, Xirimirin babarrun jana egingo dute.

Bazkarian parte hartzeko aurrez izena eman beharko da
auzoko dendan urtarrilaren 24a baino lehen. Auzo elkartetik
bizilagunak bi ekintza hauetan parte hartzera animatzen dituzte.

ZERGAK
Udal tasen egutegi fiskala zehaztu da

2013ko urteari dagozkion zerga eta prezio publikoen egutegi
fiskala argitaratu da Gipuzkoako aldizkari ofizialean. Bertan
udal zergen ordainketa egiteko epeak ezarri dira.

Urtean behineko zergei dagokionez, ibilgailuen gaineko
zerga: martxoaren Tetik apirilaren 15era ordaindu beharko da.
Ondasun Higiezinen gaineko zerga: maiatzaren 15etik ekaina-
ren 30era. Ekonomi jardueren gaineko zerga: urriaren etik azaro-
aren 10era, zaborren tasa: maiatzaren 15etik ekainaren 30era.
Ibien tasa: urriaren Tetik azaroaren 15era.

Lauhilabeteko aldizkakotasuna duten tasei dagokienez, ura
eta estolderia 3. lauhilabetealdia otsailaren 1etik martxoaren
15era; 1. lauhilabetealdia ekainaren Tetik uztailaren 15era eta
2. lauhilabetealdia urriaren Tetik azaroaren 15era. Hilabeteko
aldizkakotasuna duten tasak, dantza eta balleta likidatutako
hil bakoitzaren aurreko hilaren 15etik 25era. Zaharren egoi-
tza, likidatutako bakoitzaren ondorengo hilaren 15etik hilabe-
te. Etxe-laguntza, likidatutako bakoitzaren ondorengo hilaren
15etik 25era eta babespeko etxebizitzan egonaldia likidatuta-
ko bakoitzaren ondorengo hilaren 15etik hilabete.

OINATZ
Izena emateko azken egunak

Oinatz taldeak urtarrialren 26an Gaintza eta Larraitzera egingo
duen irteeran izena emateko azken eguna astelehena izango da.
Autobusa Jalgitik aterako da 10:00etan eta Gaintzaraino
eramango ditu parte hartzaileak. Handik ibilbidea egingo da
Larraitzeraino eta bertara iritsita haurrek Txindokiko Itzala
abentura parkean aritzeko aukera izango dute. Honetarako
sarrera 10 eurokoa izango da eta bertan ordainduko da.
Ekintza 2005. urtean edo lehenago jaiotakoei zuzenduta dago.
Abentura parkea itxita dago eta soilik taldeentzat zabaltzen da,
beraz, beharrezkoa izango da 15 umeen taldea osatzea.
Honetan gelditu nahi ez dutenek, ibilbidea luzatu ahal
izango dute Auza Gaztelu mendiko tontorreraino. Bakoitzak
bere bazkaria eraman beharko du eta Ttakuneko bazkideek 10
euro ordaindu beharko dituzte eta bazkide ez direnek 12.

ELKARTASUNA
Elikagai bilketako azken eguna

“Saharar herriaren lagunak” elkarteak Saharako kanpamen-
duetara elikagaiak eta bestelako produktuak bidaliko ditu
otsailean. Besteak beste, arroza, azukrea, lekaleak, pasta, sar-
dinak, atuna eta konpresak eskatzen ditu elkarteak. Produktu
hauek Lasarte-Oriako ikastetxeetan eta zentro zibikoan jaso-
tzen aritu dira eta gaur izango da honetarako azken eguna.

“Bizitzan behin gertatzen da”

D Herriko zazpi ume izango dira Donostiako Haur Danborradako karguen artean igandean
D Donostiako Larramendi ikastetxean ikasten dute eta equna iristeko irrikaz daude guztiak

Larramendi eskolan ikasten duten zazpi lasarteoria-
tar izango dira igandean Donostiako Haur Danborra-
dako karguen artean. Sara Huegun, Garazi Altuna,
Nerea Rebollo, Arantxa Alvarez, Oier Olalde, Aimar
Perez eta Aitor Paradela pertsonaia ezberdinen
papera hartuko dute San Sebastian egunean. Lehe-
nengoak izango du protagonismo berezia bera dela-
ko konpainia guztien jeneral. Denak urduri daude

eta eguna iristeko gogotsu.

Maider AZURMENDI

onostiako Haur dan-
borradan lasarteoria-
tarrek protagonismoa

izango dute aurten. lzan ere,
Donostiako Larramendi ikas-
tetxean ikasten duten zazpi
herritar ikusi ahal izango ditu-
gu danborradako pertsonaia
nagusien paperean. Hauen
artean Jeneralaren eginkizu-
netan izango da hamaika
urteko Sara Huegun herrita-
rra.

Lau neskak gelakideak
dira, hamaika urte dituzte eta
seigarren mailan daude. Lau-
rek ohoretzat hartu dute Dan-
borradako pertsonaien papera
hartzea “bizitzan behin gerta-
tzen da hau eta egun handia
izango da”.

Ezustekoa

Eskolako guraso elkarteak
zozketaz hautatu zituen kargu
guztiak eta gaztetxoek azaldu
moduan oso pozik hartu
zuten berria “jenerala izango
nintzela esan zidatenean oso
pozik hartu nuen, ezustekoa
izan zen”.

Jeneralaren ardura dira
danborradan ateratzen diren
47 konpainiak eta berari ego-
kitzen zaio, Easo Ederra eta
Danbor Nagusiarekin batera,
Donostiako Udaletxeko bal-
koitik diskurtsoa egin eta fes-
tari hasiera ematea “esango
diet festaz gozatzeko, egun
handia dela. Gaizki pasatzen
ari direnei ere, arazoak ahaz-
tu eta kalera ateratzeko, alai-
tasuna banatzea da nire
arduretako bat”.

Sara Huegunek ibilbidea
zaldi gainean egingo du bere
gelakideek ez bezala, “bane-
kien zaldi gainean ibiltzen
baina zaldia ezagutzera joan
naiz eta badakit ondo molda-
tuko naizela, Selma du izena
zaldiak”.

Karrozan

Karroza gainean ikusiko ditu-
gu bere gelakideak diren
Garazi Altuna, Nerea Rebollo
eta Arantxa Alvarez. Garazi
Altuna Easo Ederraren dame-
tako bat izango da igandean

“bere ondoan egon behar dut
laguntzen, karroza gainean
berriz, agurtzen goaz”. Berak
ere 0so pozik hartu zuen
izendapena eta gogotsu dago
igandean Donostiako kalee-
tan barrena murgiltzeko “ez
nuen kargurik espero zozketa
egin zenetik denbora asko
pasa zelako guri esan arte.
Oso pozik nago eta igandean
euria egitea ere berdin zait,
ondo pasako dut ziur, bizi-
tzan behin gertatzen da hau
eta disfrutatu behar da”.

Nerea Rebollo eta Arantxa
Alvarez berriz, inudeak izan-
go dira. Karrozan, iazko
bideari jarraiki, Easo Ederra
eta bi damekin batera, aitzi-
nean emakumeek jorratzen
zituzten ogibide batzuen adi-
bideak ikusi ahal izango dira.
Guztira lau bikotek garaiko
janzkera eramango dute baita
bere lanean erabili ohi zuten
tresna; batelariek arrauna,
urketariek pegarra, inudeek
panpina eta iruleek hari arda-
tza.

Lasarteoriatarren kasuan
inudeen lana egokitu zaie
“inudeak aspaldi haurrak
zaintzen zituzten neskak
ziren” azaltzen du Nereak
“hasieran oso garbi ez geneu-
kan zein zen hauen lana”.
Karrozan joatea da bikote
honi ilusio berezia egin diona
izan ere hauek ere, ez zuten
espero kargua “eskolak
DBHko ikasleen artean hauta-
tuko zituela uste genuen”.

Urduri

Urduri jartzeko ia denborarik
ez dutela izan lotsati azaltzen
dute.

Azken asteetan asko izan
dira egin beharreko elkarriz-
ketak, argazki saioak, ekitaldi
ezberdinetara gonbidatuak
izan dira “entsegu aldetik ez
dira asko izan, karrozan agur-
tu besterik ez dugu egin behar
baina ikasi behar izan dugu
non jarri behar garen, zein
den zehazki gure lana...”

Sararen kasuan lana gehia-
go izan da “berez diskurtsoa
prestatu behar izan dut, zal-
dia ezagutzera joan, pixkat
ibili. Nik hautatu nituen ere

Nl

Udaletxean Konstituzio plaza-
tik danborrada ikusteko herri-
tarren artean egindako
zozketaren zenbakiak”.

Egun Handia
Lasarteoriatarrak izan arren,
Donostian ikasi dute txikitatik
eta haur danborradan hiru eta
lau urteetan atera izan dira
danborra joz edota kantinera
bezala. “Guretzat egun han-
dia da Donostia eguna, herri-
ko danborradan ere atera izan
gara eta gustatzen zaigu baina
igandekoa egun oso berezia
izango da”.

Donostiako haur danbo-
rradan aurten 4.766 haurrek
parte hartuko dute “ikusgarria
da zenbat haur ateratzen
diren eta kaleetan desfilea
ikusteko pilatzen den jende-
tza” honen aurrean ordea ez
dira kikiltzen “bizitzan behin
gertatzen da hau eta egun
horretan ezin da lotsa pasa,
gainditu behar da esperien-
tziaz guztiz gozatu ahal izate-
ko”. “Mundu guztiak gu
bezain beste disfrutatzea gus-
tatuko litzaiguke”.

Aurtengoan gainera Sarak
ondo azaldu moduan bada
nobedaderik. “Sarriegi musi-
karia hil zela 100 urte bete-
tzen dira eta omenaldi
modura abesti berri bat joko
dute danborradek, ez hori
bakarrik 200 urte ospatzen
dira ere hiria azkenekoz erre
zenetik”.

Euriari beldurrik ez

laz San Sebastian egunean
haur danborrada bertan behe-
ra utzi behar izan zuen
Donostiako udalak azken

.

Donostiako Udaletxean egin zen aurkezpenean, Aitor falta da.

unean euri zaparrada mardu-
lak zirela eta. Aurten ere igan-
derako iragarpena ez da ona
“eguraldia adi jarraitzen ari
gara egun hauetan” dio lau-
koteak.

Antolakuntzaren erabaki
da urtarrilaren 20an eguraldi
txarra eginez gero, irteera
astelehenean, 21ean jai
eguna Donostian, egingo
litzatekeela, eta eguraldi txa-
rra egiten jarraituz gero,
hurrengo igandean, hau da
27an.

Egun horretan ere desfilea
egitea ezinezkoa balitz, 2014
arte ez litzateke egingo. Gazte-
txoek garbi dute “euria egin
arren atera nahi dugu, ez genu-
ke aukera hau galdu nahi”.

TXEMA VALLES

Hiru palafrezain

Lau gaztetxo hauekin batera
kalesa deritzon karroza txi-
kian, hiru lasarteoriatar gehia-
go izango dira igandean.

Oier Olaldek, Aitor Para-
delak eta Aimar Perezek zazpi
urte dituzte eta palafrezainen
paperean arituko dira. Hauek
ere Larramendi eskolakoak
dira “Danbor Nagusia izan
ezik, kargu guztiak Larramen-
dikoak dira, eskolarentzat
lehenengo urtea da karguak
ateratzen”.

Denek egun ona pasa nahi
dute eta lasarteoriatarrak ani-
matzen dituzte Donostiara
gerturatzeko “gurekin egun
handi hau ospatzera gonbida-
tzen ditugu herritarrak”.

Astearte goizetik Oria ibaiak maila altua erakutsi zuen.

Oriaren beldur

Uholde arriskuagatik alerta egoera deitu zen astearte eta
asteazkenean baina gurean ez zen kalte larririk izan

Asteartean goizean goizetik Oriari begira jarri behar
izan ginen. Uholde arriskuagatik alerta egoera akti-
batu eta errekak zekarren ur-emari altua zela eta
udaletik erreka ondoko garajeetatik kotxeak atera-
tzeko deia egin zen. Azkenean Oriak hainbat puntu-
tan soilik egin zuen gainezka Lasarte-Orian kalte
larririk eragin gabe. Alerta asteazkenera luzatu zen.

Maider AZURMENDI

holde arriskuagatik
alerta egoeran esnatu
ginen asteartean. Oria

ibaiaren ur maila altua zen
eta gainezka egingo zuen bel-
dur hainbat neurri hartzea
erabaki zuen Udalak.

Garajeak hustu

Astearte luzea izan zen bizila-
gun askorentzat. Oriak gai-
nezka egiteko arriskua zegoen
eta berriz ere, erreka ondoan
kokatzen diren garaje eta
lokalak hustea eskatu zen
udaletik.

Goizetik Oria ibaiaren ur-
maila altua izan zen baina
arratsalderako aurre ikusten
zen arrisku gehien eta uhol-
deak ekiditeko asmotan, uda-
lak bizilagunei arretaz
jokatzeko eskatu zien eta
larrialdi egoeretarako gomen-

dioak jarri zituen bere web
gunean eskuragarri.

Eguerdian dagoeneko Txi-
kierdin atera zen Oria baita
Michelin kirol gunearen atze-
ko bidean ere.

Putzu handiak sortu ziren
herriko espaloi eta errepide
batzuetan eta urak hartuta
hain zuzen, bi transformado-
rek huts egin eta argindarrik
gabe geratu zen herria bi ordu
luzez. Erdiguneko etxeetara
esaterako, 15:30ean bueltatu
zen argia.

Plazak aparkaleku

Astearte arratsaldean udal
ordezkariak ikusi ahal izan
ziren Oria gertutik jarraitzen
besteak beste, Ana Prieto zer-
bitzuetako zinegotzia eta
Boris Nogales kultura eta eus-
kara batzorde buruak, udale-
ko brigadako langileekin izan
ziren.

Erribera kalean adibidez,
hondar zakuak jarri ziren
aurreko, 2011ko azaroan,
izandako uholdeetan gertatu-
takoa errepikatu ez zedin.
Horretaz gain, udaltzainek
Orian, Brunet parkean eta
Michelin kirol guneko atzeko
aldean hainbat bide itxi edota
arrisku lekuak ikur bidez
adierazi zituzten.

Prebentzio neurri moduan
ere, Okendo, Isla eta Andatza
plazetan aparkatzeko baime-
na luzatu zuen udalak arra-
tsaldeko azken orduan ez
ohiko neurri bezala.

Azkenean, ozta-ozta erre-
kak ez zuen gainezka egin,
lau metroak gaindituta, eta
udaletik esan bezala “ez zen
arazo larririk egon”.

Alerta egoera
Uholdeengatik alerta egoera
asteazkenera luzatu zen baina
SOS Deiakek jakitera eman
zuenez, egoera Tetik Ora pasa
zen larritasuna murriztuz.

Hala ere, udaletik astera-
tean hartutako hainbat neurri
mantentzea erabaki zen. Bes-
teak beste, Okendo, Andatza
eta Isla plazan aparkatzeko
baimena.

Michelin kirol gune atzeko bidea urak hartu zuen astearte arratsaldean.

o udal euskg
g A,

/s

« yeibaVER

LASARTE-ORIA
Udal Euskaltegia
Bekokale bidea 1
LASAHATE - ORIA

94336 16 21
euskaltegia@lasarte-oria.org

euskara

2013 EUSKARA IKASTAROAK
Martxan dauden taldeetan bxertatzeko

IKASTARO-MODULOAK:
Astean 10 ordu, 2:30 ordu
astelehenetik-ostegunera

ORDUTEGIAK:

09:00-11:30, 15:00-17:30, 18:30-21:00
Txandaka ibiltzeko aukera

16 urtez gorakoentzat

MATRIKULALDIA:
2013ko otsailaren bukaera arte

BULEGOKO ORDUTEGIA:
08:30 19:15

web-orria http://www.lasarte-oria.org/eu/html/25/1147.shtml

LABURRAK.-

San Anton zaldi lasterketan Pepenea baserriko
zaldiak nagusi

Urtarrilaren 13an, X. San Anton Zaldi lasterketa izan zen Getariako
Malkorbe hondartzan. 20 zaldunek parte hartu zuten lasterketan
eta Pepenea baserriko bi zaldi podiumean izan ziren. Jose Manuel
Martin eta Estai behorra lasterketako txapeldunak izan ziren eta
hirugarren postuan amaitu zuten Xanti Telleriak eta Indar zaldiak.
Bigarren iazko irabazlea izan zen, Eneko Urbieta zumaiarra.

Lau txanda eta finalaz gozatu ahal izan zuten euriari aurre
eginez, hondartzan ziren ikusleek. Finalean, zortzi zaldik parte
hartu zuten eta amaiera interesgarria izan zen. Martin eta
Urbietaren arteko lehia azken itzulian erabaki zen.

Partaide bakoitzak diru sari bat, pentsu zaku bat eta txakoli
botila jaso zuen eta sari bereziak egongo ziren hiru lehenengo-
entzat, txapela eman zioten Jose Manuel Martini eta garaikurrak
ondorengo bi sailkatuei, Urbieta eta Xanti Telleriari.

Igande goizean Ondarretako hondartzako proban izango
dira Xanti Telleriaren behor eta zaldiak.

LOKEko sariak banatu ziren

Urtarrilaren 11an, LOKE elkarteak Gabonetako Loteriarekin
zozketatzen ziren sarien banaketa egin zuen.

Txartel-txoko jatetxean 4 pertsonentzako afaria Irati Barbere-
na Gonzalezek eskuratu zuen eta Aginagako sagardotegiaz
gozatzeko aukera izango du, Suhar Aristegi Arebalok eta bere
familiak. Sariak Manuel Morales, LOKEko lehendakariordeak
banatu zituen.

KIROL AGENDA.-

FUTBOLA

Larunbata 18

Michelin, 10:30ean
Ostadar-Santo Tomas Lizeoa
Infantil txikia, kopa

Michelin, 12:00etan
Ostadar-Antigua Luberri
1. Kadetea, kopa

Fanderia. Errenteria, 12:45ean
Touring-Ostadar
Infantilen Ohorezko maila. kopa

Matigoxotegi, Donostia, 13:30ean
Kostkas M.B.-Ostadar
Alebina 2. urteko

Michelin, 15:30ean
Ostadar-Aloiia Mendi

Igandea 19

Argixao, |0:45ean
Lazkao-Ostadar
Alebina

Michelin, 10:30ean
Ostadar-ldiazabal
1. Jubenile, kopa

Matzada, Bera, 16:00etan
Gure Txokoa-Ostadar
1. Erregionala, igoera

Erregional Ohorezko maila ARETO-FUTBOLA
Garmendipe, Azpeitia, |6:15ean Ostirala 18
Lagun Onak-Ostadar HERRIKO TXAPELKETA

Jubenilen Ohorezko maila
Michelin, 17:15ean

Ostadar-Usurbil

Emakumezkoen maila
Martutene, Donostia, 17:15ean

Kirol gunea, areto-futboleko kantxa
19:30ean, Urdaneta H.K -Balerdi harategia
20:20ean, lzarra bitxitegia-Albaiiileria Vertical
21:10ean, Indaux-llargi taberna

Amara Berri-Texas Lasartearra
I. Kadetea, kopa
Urbieta, Gernika, |8:00etan
Gernika-Ostadar
Kadeteen Ohorezko maila, Fuskal Liga
Ubitarte, Andoain, |8:15ean
Ontzerri-Texas Lasartearra
1. Erregionala, kopa

Kiroldegia, 20:30ean
Aldaz H.K.-Tolosala Hirukide
ikastetxea Nazional IIl. maila

Larunbata 19
HERRIKO TXAPELKETA
Kirol gunea, areto-futboleko kantxa
10:30ean, Oria kristaldegia-Buenetxea taberna

SANBOA/JUDOA.-

Euskadiko txapeldunak sanbon

Alebinak ere ederki lehiatu ziren Eskola kiroleko saioan

Lehengo igandean
LOKEko lau gaztek
Euskadiko txapeldun
izendatuak izan ziren
sanbo eta borroka
modalitatean. Bestalde,
alebinek Eskola kiroleko
sailkapena izan zuten.

Nerea EIZAGIRRE

OKEko judokek astebu-
L ruan lana izan zuten.
Larunbatean eskola kiro-
la egitasmoko lehenengo sail-
kapen saioa izan zuten eta
igandean zaharrenak Euskadi-
ko Sanbo eta Borroka txapel-
ketan izan ziren.
Bi lehiaketetan ederki
lehiatu ziren Gorka Aristegi-
ren mutil eta neskak.

Euskadiko txapeldunak

Igandean, urtarrilaren 13an,
Gazteizen izan zen sanbo eta
borroka mailako Euskadiko
txapelketak izan ziren.

Honetan LOKEk senior eta
kadete mailan sei Euskadiko
txapeldun titulo eta bi zila-
rrezko domina eskarri zituen
herrira.

Senior mailan, Asier Sagas-
ti izan zen irabazle sanbo

11:30ean, Ana eta Soi ileapaindegia-Trumoi
12:30ean, lzkifia taberna- ISU Leihoak
13:30ean, EI Punto-Txindoki taberna

PILOTA

Ostirala 18
Soraluze, 19:00etan
Soraluze-Intza
Eskuz binaka, 1. jubenila
Jostaldi, Hondarribi, 19:15ean
Hondarribi-Intza
Eskuz binaka, II. jubenila

Larunbata 19
Kirol guneko pilotalekua, 15:30ean
Intxurre-Intza
Eskuz binaka, II. Kadetea
Gurea, Azkoitia, 1 6:00etan
Azkoitia-Intza
Eskuz banaka, infantila

ATLETISMOA
Ostirala 18

Antonio Elorza belodromoa, Donostia,
18:30etik aurrera
LOKEko atletak kadete, jubenil eta

Ederki lehiatu ziren alebinak Eskora kiroleko sailkapen saioan.

arloan eta Amaia Curiel bai
sanbon, baita borrokan ere.

Junior mailan, Josu Olmo-
sek sanboko zilarrezko domi-
na eskuratu zuen; kadeteetan,
berriz, Oscar Garrido sanbo
eta borrokako txapelduna
izan zen bere pisuan eta Fer-
min Balda gazteak sanbon
urrezko domina eskuratu
zuen eta borrokan zilarrez-
koa.

Lan ederra egin zuten eta
Xixonen eta Murtzian otsai-
lean izango diren Espainiako
txapelketatarako txartela
eskuratu dute.

Eskola kiroleko sailkapena
Larunbatean taldeko alebin

junior mailako Gipuzkoako
txapelketan lehiatuko dira.

Larunbata 19

Antonio Elorza belodromoa, Donostia,

10:15etik aurrera
LOKEko atletak kadete, jubenil eta
junior mailako Gipuzkoako
txapelketan lehiatuko dira.

Hernani, 10:00etan
Landaberri, Sasoeta-Zumaburu eta
Lasarte IB ikastetxeetako alebin eta
infantilek pistako eskolarteko
lehiaketako proba libreak dituzte.

Igandea 20
Betelu, 12:00etan
Herriko hainbat atletek VIIl. Araitz
Beteluko krossa lasterketan parte
hartuko dute.

IGERIKETA

Larunbata 19

Zarautz, |0:00etan eta 16:00etan
Buruntzaldea IKT-ko masterrek Il
Open Master txapelketan parte
hartuko dute.

Hernani, 16:00etan
Buruntzaldea IKT-ko benjamin eta
alebinek kirol zehaztasun Ligako
bigarren jardunaldia dute.

mailako gaztetxoek eskola
kirola ekimenetako lehenengo
sailkapena izan zuten.

Gorka Aristegi entrenatzai-
leak aipatu duenez, oso ongi
pasa zuten, baina horretaz
gain, txikiak ederki aritu ziren
lehian.

Haien mailatan lehenengo
izan ziren Alex Saleta, Ander
Agirre, Unai Posada, Manu
Revuelta eta Ibai Aranguren
eta hirugarren postua lortu
zuten Garikoitz Menak, Yerai
Mendibek, Unai Posadak, Iker
Sanchezek, Elene Arrutik,
Julenek, Jesus Curielek, Erik
Bermejok, Omar Jassanek,
Sergio Farok, Joseba Rodri-
guezek eta Unax Pikabeak.

Igandea 20
Getxo, 10:00etan
Buruntzaldea IKT-ko Jone Vazquez
gazteak Euskal Herriko iraupen luze-
ko txapelketan parte hartuko du.

ERRUGBYA

Igandea 13
Michelin, 09:00etan
Beltzak Ostadar eskolako taldea
guztiek entrenamendua dute.

TXIRRINDULARITZA

Larunbata 19
Atsobakar parkea, | 1:00etan
Bazpi Txirrindularitza eskolako
kideek alebin eta infantil mailako
haurrekin saioa egingo dute.

BOLA-JOKOA

Igandea 20
Hernani, 10:00etan eta |6:30ean
Ostadar SKT-ko bola-joko taldeak
taldekako txapelketako bigarren
jardunaldia du.

—— Agenda —

Urtarrila osoan zehar, Jalgi Kafe-antzokian

Loreak eta margoa

Naroa Etxeberria margolariaren
lanak ikusgai daude. Oleoz eta
akrilikoz egindako koadroek osa-
tzen dute erakusketa. Loreak dira
gai nagusia eta koadro ezberdine-
kin konposaketak egiten ditu.
Hamar urte zituela hasi zen margo-
tzen errenteriatar gaztea, eta bere
lan gehienetan gai nagusia musika
izan da orain arte.

Zinea

MANUEL LEKUONA KULTUR-ETXEA
Osteguna 24, 21:30ean

Ostegun zinea atalaren barruan, ‘Le Sky-
lab” film frantsesa, Okendo Zinema tal-
dearen eskutik. Sarrerak leihatilan, 4,65
euro; internetez, 4,24 euro. Gaztelaniaz.

Igandea 27, 17:00etan

Haurren zinea atalean, "Asterix al ser-
vicio de su majestad” filma ikusgai
izango da. Sarrera, leihatilan 3,60
euro; internet bidez, 3,18 euro. Gazte-
laniaz.

Igandea 27, 19:30ean

Helduen zinea atalaren barruan, ‘Le Sky-
lab” film frantsesa, Okendo Zinema tal-
dearen eskutik. Sarrerak leihatilan, 5,85
euro; internetez, 5,30 euro.Gaztelaniaz.

——Herritarren txokoa —

Herrira elkarretaratzea
Hileko azken ostiralero bezala, urtarri-
laren 25ean Lasarte-Oriako Herrira
mugimenduak kontzentrazioa egingo
du 20:00etan Udaletxearen aurrean
eta deialdia luzatu nahi die herritar
guztiei parte hartu dezaten.

Maria Auxiliadoraren ohorezko
meza

Zumaburuko Arantzazuko Amaren
elizan Maria Auxiliadoraren meza
ospatuko da urtarrilaren 24an, oste-
guna, arratsaldeko 17:00etan.

“Jarri izena plaza hauei”ekimena
Udalak San Pedro eliza ondoko eta
Loidi-Barreneko Babes Ofizialeko etxe-
bizitzen aurreko plaza berriei izena jar-
tzeko galdeketa jarri du martxan.

Kultura sailak toponimien lanketa
egin ondoren plaza bakoitzari izena
jartzeko bi aukera proposatu ditu: San
Pedro eliza ondoko plazari Elizatze
plaza edo San Pedro plaza eta Loidi-
Barreneko plazari Hilerri plaza edo
Tximistarreta plaza.

Honela, iritzia emateko parte-har-
tze postontziak edo www.lasarteoria-
sarean.eu webgunea egin ahal izango

dela jakitera eman du Udalak. Iritzia
emateko aukera urtarrilaren 27an
bukatuko da.

Biyak Bat elkarteko kuota
Biyak Bat Erretiratuen elkarteak bere
bazkideei jakin arazten die urteroko
kuota, 8 euro, martxoa amaiera arte
ordaindu ahalko dela egoitzako bule-
goan goizeko 10:30etik 12:30era.
Era berean, hiru hilabete hauetan,
2011 eta 2012 urteko bazkidetza
ordaintzen ez dutenei baja emango
zaiela jakitera ematen du elkarteak.
85 urtetik gorako bazkideek ez
dute ordainketarik egin behar.

Korrika 18-aren arropa salgai
Korrika 18aren arropa, kamisetak,
sudaderak, etab. erosi nahi duten herri-
tarrek badute lekua. Materiala Urruzola
mertzerian, Kale Nagusia 41 zenba-
kian, salgai egongo da euskararen las-
terketa erraldoiaren amaiera arte.

Korrika egiteko talde amateurra
Herrian korrika egiteko talde amateu-
rra sortu nahi da. Lehenengo urra-
tsak!! Zita, ateri dagoen astelehene-
tan 20:00etan hipodromoko zubian.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858 txintxarri@txintxarri.info

Musika

JALGI KAFE-ANTZOKIA

Ostirala 25, 23:00etan
Lasarte-Oriako Arrramazka taldearen
Argilunpetan diskaren aurkezpena
izango da. Sarrera doan.

Bideo-foruma

MANUEL LEKUONA KULTUR-ETXEA

Ostirala 25, 19:00etan

Gizarte Zerbitzuek antolatuta Sahara eta
errefuxiatuei buruzko ‘Hijos de las nubes,
la dtima colonia” dokumentalaren ema-

naldia antolatu du. Ondoren, Oporrak
bakean egitasmoari buruz hitz egingo da.

Antzerkia

MANUEL LEKUONA KULTUR-ETXEA
Larunbata 26, 18:00etan

“Ali Baba eta 40 lapurrak” antzezlana
eskainiko du Borobil antzerki taldeak.
Haurrei zuzendua. Sarrera, leihatilan
3,70 euro; internet bidez, 3,24 euro.

Zinea

KULTUR-ETXEA

Larunbata 19, 17:00etan

‘Kiriku eta basapiztiak " marrazki bizidu-
netako filma. Sarrerak, 2 euro.

Literatur solasaldia
UbAL-LIBURUTEGIA

Astelehena 21, 19:30ean

Jorge Carrerok zuzenduta, Michela Mur-
gia-ren ‘La acabadora” liburuaren sola-
saldia izango da.

Jardunaldiak

SUTEG! ETA POTXOENEA

Osteguna 24, egun osoa

Fiare eta Via Campesinak antolatuta
‘Finantza etikoak eta elikadura buruja-
betza"”jardunaldiak. Urtarrilaren 25ean,
Zerainen izango da. Izen ematea 10
euro dira eta finantzaketaburujabe-
tza@gmail.com helbidean egingo da.

—— Hemeroteka ——

Duela 1043 ale

Txotx denboraldiarekin batera
Lasarte-Oria inguruko sagardote-
gietako jabeekin hitz egin zuen
TXINTXARRI aldizkariak, 1995eko
urtarrilean.

Honetan Juan Joxe Urruzola,
Joxe Mari Oteguik, J.I. Astiazara-
nek eta Eusebio Mayozek denbo-
raldiko sagardoari buruz hitz
egin zuten.

“Aurtengo sagardo ona da.
Itxura eta kolore onekoa. Uste
baino sagar gehiago izan da eta
kolore polita dauka sagarrak,”
adierazten zuten sagardogileek

elkarrizketan.
Sagardotegien ugaritzeak

sagar beharra ekarri duela eta kanpotik ekartzen dutela azaltzen zuten,
Asturias, Galizia edo Normandiatik, besteak beste.

Orduan, sagardotegietan egurrezko upelak erabiltzen baziren ere, elka-
rrizketan altzairuzko upelak probatzen hasi zirela adierazten zuten hala
nola, Astiazaran sagardotegiko jabeak, “ez dakit nolako emaitza emango

duten baina...”

Era berean, sagardotegiko ohituren aldaketak aztertzen zituzten, zutik

edo eserita afaltzearena adibidez.

Eta garai bateko kontuak ere gogora arazten zituzten, “sagardoa basoka
saltzen omen zuten gure aiton amonek” eta “orain dela 15-20 urte ez zen
txotxetik edaten kanilatik baizik. “Xoxetik edatera noa” esaten zen garai

batean.”

Landaberri

IKASTOLA eta DBH

MATRIKULAZIOA urtarrilaren 2

Zeure herrian bertan,
euskaraz

e 2 urtetik 16 urte bitartekoa
e Fuskal kultura eta euskara bultzatzen dituena

e Herrian integratutako plangintza

e Atzerriko hizkuntza:
- ingelesa 4 urtetik aurrera
- frantsesa aukeran, DBHko 1.mailatik aurrera
e Teknologia berrien erabilera. Baliabide digitalak eta ikasgela guztietatik
sareko konexioa
e Behar berezia duten ikasleentzat:
- gela eqokituak, laguntzako irakasleak, aholkulariak eta orientatzaileak

e Kirola, antzerkia, dantza eta bestelako eskolaz kanpoko jarduerak
® Garraio-zerbitzua
e Goizeko 08:00etatik 09:00etara harrera zerbitzua.

* Jangela zerbitzuaren kudeaketa.

Matrikulatzeko tokiak:

HAUR ETA LEHEN HEZKUNTZAKO matrikulak.Ordutegia:09:00etatik 13:00etara
Garaikoetxea eraikinean e Tel.: 943 37 06 62 e landazuzendaritza@gmail.com

DBH-KO matrikulak
Pintore kalea 2an ° Tel.: 943 37 28 90 ¢ landabhi@euskaltel.net
Ordutegia: astelehenetik ostiralera 08:30tatik 11:30etara
astelehena, asteartea eta ostequnean arratsaldez 14:30etatik 16:00tara




